
«Коми Республикаын морт инӧдъяс торъя дорйысь йылысь» Коми Республикаса Оланпасӧ вежсьӧмъяс пыртӧм йылысь 


Примитӧма Коми Республикаса
Каналан Сӧветӧн					   2015 вося ӧшым тӧлысь 17 лунӧ


[bookmark: __DdeLink__111_1633035344]1 статья. Пыртны «Коми Республикаын морт инӧдъяс торъя дорйысь йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 21 №, 275 ст.) татшӧм вежсьӧмъяс: 
1. 1 статьяса 2 юкӧн гижны тадзи: 
«2. Инӧдъяс торъя дорйысьлӧн шӧр могъясӧн лоӧны: 
1) отсавны дорйыны мортлысь да гражданинлысь инӧд да вӧля, видзны Коми Республика мутасын оланпаслы лӧсялӧм;
2) бурмӧдны мортлысь да гражданинлысь инӧд да вӧля юалӧмъяс серти Коми Республикаса оланпастэчас;
3) паськӧдны мортлӧн да гражданинлӧн инӧд да вӧля йылысь, найӧс доръян сикасъяс да ногъяс йылысь юӧр.».
2. 2 статьяса 4 юкӧнын «канму власьт органъяскӧд» кывъяс водзын содтыны «Россия Федерацияса оланпастэчас, Коми Республикаса оланпастэчас серти Россия Федерацияын морт инӧдъяс торъя дорйыськӧд,» кывъяс.
3. 9 статьяса 1 юкӧнын содтыны татшӧм сюрӧса абзац: 
«Кор лоӧ тӧдмалӧма Коми Республика мутасын мортлысь да гражданинлысь инӧд да вӧля массӧвӧя либӧ чорыда торкалӧм йылысь либӧ кор лоӧмторйыс лоӧ йӧзкотырын тӧдчана либӧ йитчӧма йӧзлысь интересъяс дорйӧмкӧд, кодъяс оз вермыны отсӧгтӧг асьнысӧ дорйыны инӧдӧн,  Инӧдъяс торъя дорйысь ас водзмӧстчӧм серти вермӧ примитны мераяс аслас компетенцияын.».
4. 20 статьяса 2 юкӧн гижны тадзи: 
«2. Инӧдъяс торъя дорйысь урчитӧ быдвося докладлысь тэчас.».
5. 22 статьяын:
1) 3 юкӧнӧ содтыны «(водзӧ — тшӧктӧм)» кывъяс; 
2) 4 юкӧнӧ содтыны татшӧм сюрӧса 4 абзац: 
«Ӧтйӧза петкӧдлысьяслысь уджмогъяс, налысь Инӧдъяс торъя дорйыськӧд  ӧтувъя удж нуӧдан пӧрадок урчитсьӧ тшӧктӧмӧн.»;
3) 7 да 8 юкӧнъяс киритны.
6. 24 статья гижны тадзи:
«24 статья
1. Тайӧ Оланпасӧн урчитӧм случайяс дырйи Инӧдъяс торъя дорйысь примитӧ тшӧктӧм, кодлысь бланок формасӧ урчитӧ Инӧдъяс торъя дорйысь. 
2. Отпускӧ петӧм кузя, командировкаӧ мунӧм кузя юалӧмъяс серти Инӧдъяс торъя дорйысь примитӧ тшӧктӧмъяс.».
7. 25 статьяӧ содтыны татшӧм сюрӧса 3 юкӧн: 
«3. Инӧдъяс торъя дорйысьлысь уджсӧ могмӧдӧ Коми Республикаса Веськӧдлан котырӧн уполномочитӧм Коми Республикаса канму учреждение.».

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь. 

